ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՅՔ ԱՄՐԱՑՆԵԼՈՒ ԵՎ ԱՅՆ «ԳԱԶՊՐՈՄ ԱՐՄԵՆԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
 
	1. ՀՀ ֆինանսների նախարարություն
	09.03.2022թ.

	
	N01/8-1/3813-2022

	1. Նախագծի հիմնավորման մեջ ներկայացված չէ հիմնավորումներ վերոնշյալ օբյեկտները «Գազպրոմ Արմենիա» ՓԲԸ-ին անհատույց հանձնելու վերաբերյալ, ուստի առաջարկում ենք վերը նշված գույքը անհատույց օգտագործման հանձնելու փոխարեն քննարկել այն վաճառելու կամ վարձակալությամբ տրամադրելու տարբերակները, հաշվի առնելով որ «Գազպրոմ Արմենիա» ՓԲԸ-ն հանդիսանում է մասնավոր կազմակերպություն:

	Նշված հարցում կիրառվել է մինչ այժմ համանման գործընթացներում ՀՀ կառավարության կողմից ընդունված սկզբունքների անալոգիան: Համանման գործընթցներ են նկարագրվել ՀՀ կառավարության մի շարք որոշումներով, օրինակ՝ 24.12.2015թ. N 1558-Ա, 20.10.2016թ. N1086-Ա, 31.01.2019թ. N76-Ա:

	2. Նախագծի հիմնավորման «Կապը ռազմավարական փաստաթղթերի հետ» 2-րդ կետում նշվել է, որ Նախագծի ընդունումը բխում է Հայաստանի Հանրապետության կառավարության ծրագրի 2-րդ գլխի պահանջներից: Ավելի ընկալելի լինելու համար առաջարկում ենք նկարագրել կոնկրետ դրույթը ևս այս գործողության ազդեցության չափը և ձևը այդ դրույթի իրակացմանը նպաստելու առումով:
	Կառավարության ծրագրի որևէ կետ ուղղակիորեն չի անդրադառնում ՀՀ կառավարության որոշման նախագծով կարգավորվող հարաբերություններին, սակայն մեր կարծիքով նախագծի ընդունումը բխում է Կառավարության ծրագրի 2-րդ բլխի էությունից՝ այն իմաստով, որ օրինակ՝ «Գործարար և ներդրումային միջավայրի բարելավում» բաժնի 2-րդ մասի համաձայն՝ Ջանքեր են գործադրվելու, և միջոցառումներ են իրականացվելու ներքին ներդրումները խրախուսելու և գործող տնտեսավարողների արտադրական հնարավորություններն ընդլայնելու համար, իսկ 2.4 բաժնի 1-ին մասի համաձայն՝ Գյուղատնտեսության ոլորտում Կառավարության կողմից իրականացվող
քաղաքականությունն ուղղված է լինելու նաև գյուղատնտեսական ամբողջ արժեշղթայում ընդգրկված սուբյեկտների՝
գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը, ինչին կնպաստի ներկայացված որոշման նախագծում նշված գազամատակարարման համակարգի գործարկումը։

	
2. ՀՀ ՏԿԵՆ պետական գույքի կառավարման կոմիտե
	02.03.2022թ.

	
	N01/8-1/3813-2022

	1. Նախագծի 1-ին կետում նշված «(այսուհետ՝ գույք)» բառերը տեղափոխել և լրացնել նույն կետի «գույքը» բառից հետո, միաժամանակ առաջարկում ենք վերանայել նշված կետում «օբյեկտների գույքը» ձևակերպումը, ինչպես նաև Նախագծի անբաժանելի մաս համարվող հավելվածի ցանկում նշված օբյեկտի անվանումները, քանի որ որպես գույք նշված է «տարածքի գազիֆիկացում»:
	Առաջարկության առաջին մասն ընդունվել է:
Առաջարկության երկրորդ մասի վերաբերյալ տեղեկացնում ենք, որ որոշման նախագծի հավելվածում «տարածքի գազիֆիկացում»-ը նշված է ոչ թե որպես գույք, այլ օբյեկտի անվանում, որի գույքը նախատեսվում է փոխանցել ՀՀ ՏԿԵՆ պետական գույքի կառավարման կոմիտեին: Հարկ է նշել նաև, որ օբյեկտների կառուցման արդյունքում ստեղծված գույքի ցանկի շարադրումը ՀՀ կառավարության որոշման նախագծում նպատակահարմար չէ, դրանք կնկարագրվեն հանձնման-ընդունման ակտերում և դրանց կից փաստաթղթերում:

	2. Նախագծի 2-րդ կետի 1-ին ենթակետը վերանայել, մասնավորապես՝ «երկամսյա» բառից առաջ լրացնել «սույն որոշումն ուժի մեջ մտնելուց հետո» բառերը, իսկ «ապահովել գույքի նկատմամբ իրավունքների պետական գրանցումը» բառերը փոխարինել «ապահովել գույքի հանձնման-ընդունման աշխատանքների իրականացումը» բառերով:
	Ընդունված առաջարկության վերաբերյալ տես ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչության նկատառումների 1-ին կետը: 

	3.Նախագծի 2-րդ կետի 2-րդ ենթակետում նշված «սույն որոշումն ուժի մեջ մտնելուց հետո տասնհինգօրյա ժամկետում» բառերը փոխարինել «սույն կետի 1-ին ենթակետում նշված աշխատանքների ավարտից հետո երկամսյա ժամկետում» բառերով:
	Ընդունվել է: Միաժամանակ, առաջարկվող երկամսյա ժամկետի փոխարեն նախատեսվել է եռամսյա ժամկետ՝ հաշվի առնելով «Գազպրոմ Արմենիա» ՓԲԸ-ի դիտարկումները: 

	4.Նախագծի վերջում, որպես նորմատիվ իրավական ակտի վավերապայման, լրացնել Նախագիծը ստորագրող պաշտոնատար անձի պաշտոնը, անվան սկզբնատառը և ազգանունը։
	Ընդունվել է։

	3. ՀՀ կադաստրի կոմիտե

	28.02.2022թ.

	
	N ՍԹ/1914-2022

	Ներկայացնված նախագծի վերաբերյալ առաջարկություններ և դիտողություններ չկան։ 
	

	4. «Գազպրոմ Արմենիա» փակ բաժնետիրական ընկերություն
	15.03.2022թ.

	
	N 03/25.2/654-2022

	1. Նախագծի 2-րդ կետի 2-րդ ենթակետով սահմանված «2) սույն որոշումն ուժի մեջ մտնելուց հետո տասնհինգօրյա ժամկետում ապահովել...»  բառերը փոխորինել «2) սույն գույքի նկատմամբ իրավունքների պետական գրանցումից հետո տասնհինգօրյա ժամկետում դիմել…» բառերով:
	Խնդրի վերաբերյալ ընդունվել է ՀՀ ՏԿԵՆ պետական գույքի կառավարման կոմիտեի առաջարկությունը (տես կոմիտեի առաջարկությունների 2-րդ կետը)

	2. Նախագծի հավելվածի աղյուսակի «Օբյեկտի անվանումը» սյունակի գրառումները փոփոխել` նշելով տվյալներ  (գազատարի երկարություն, տրամագիծ, պատի հաստություն, սարքավորումների տիպ, քանակ և այլն), որոնք թույլ կտան որոշակիորեն սահմանել գույքը (Օբյեկտը):
	Տես ՀՀ ՏԿԵՆ պետական գույքի կառավարման կոմիտեի առաջարկությունների 1-ին կետի քննարկման արդյունքները:

	5. ՀՀ Սյունիքի մարզպետարան
	04.03.2022թ.

	
	N 01 /05/2/01532-2022

	Ներկայացված նախագծի վերաբերյալ հայտնում ենք, որ ՀՏԶՀ-ի կողմից գազաֆիկացման աշխատանքների ավարտից հետո, կապալառուի կողմից աշխատանքներն ընդունելու ժամական ի հայտ եկավ, որ նախագծողի կողմից չի նախատեսվել և շինարարների կողմից չեն իրականացվել 1-ին և 2-րդ փուլերի ընթացքում կառուցված հանգույցների միացման և անհրաժեշտ փականների տեղադրման աշխատանքները: Գազամատակարարման աշխատանքների անհրաժեշտ պայմանների ապահովման նպատակով ՀՀ Սյունիքի մարզպետարանի պատվերով և ՀՀ Սյունիքի մարզի զարկացմամ և ներդրման հիմնադրամի ֆինանսավորմամբ ի հայտ եկած թերությունները վերացվել են: Նշված աշխատանքների վրա կատարված ծախսերը կազմել են.
1. Նախագծի պատվիրում` 600.0 հազ. ՀՀ դրամ.
2. Շինարարության իրականացում` 10 000,0 հազ. ՀՀ դրամ.
3. Տեխնիկական հսկողության իրականացում` 160,0 հազ. ՀՀ դրամ.
Ընդամենը` 10 760,0 հազ. ՀՀ դրամ:
Առաջարկում ենք որոշման նախագծին կից հավելվածի ցանկում, գույքի հաշվեկշռային արժեքում, համամասնորեն ավելացնել նշված ծախսերը: 
	
Ընդունվել է:
ՀՀ կառավարության որոշման նախագծի հավելվածի աղյուսակը լրացվել է նոր «Գազամատակարարման համակարգի 1-ին և 2-րդ փուլերի ընթացքում կառուցված հանգույցների միացում և անհրաժեշտ փականների տեղադրում      10,760,000» տողով:

	6. ՀՀ վարչապետի աշխատակազմի իրավաբանական վարչություն
	08.04.2022թ.

	
	N 02/12.4/10958-2022

	Նախագծի 1-ին կետով նախատեսվում է հավելվածում նշված օբյեկտները ամրացնել պետական գույքի կառավարման կոմիտեին: Սակայն հարկ է նշել, որ տվյալ օբյեկտները նույնականացման խնդիր ունեն, քանզի պարզ չէ՝ կոնկրետ ինչ գույքի մասին է խոսքը:
	Ընդունվել է:

	7. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	08.04.2022թ.

	
	N 02/12.4/10958-2022

	«Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գույք ամրացնելու և այն «Գազպրոմ Արմենիա» փակ բաժնետիրական ընկերությանն անհատույց օգտագործման իրավունքով հանձնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են մի շարք նկատառումներ՝
1.	Նախագծի 2-րդ կետի 1-ին ենթակետից անհրաժեշտ է հանել «սույն որոշումն ուժի մեջ մտնելուց հետո» բառերը:
2.	Հավելվածով սահմանվող գույքի ցանկը նույնականացման խնդիր ունի՝ հաշվի առնելով այն հանգամանքը, որ Պետական գույքի կառավարման կոմիտեին ամրացվող գույքի փոխարեն նշված է «տարածքի գազիֆիկացում» կամ «հանգույցների միացում և անհրաժեշտ փականների տեղադրում»: Անհրաժեշտ է հստակ ամրագրել ինչ տեսակի գույք է ամրացվում Պետական գույքի կառավարման կոմիտեին. օրինակ՝ գազամատակարարման համակարգ, գազատար խողովակ, գազաբաշխիչ ցանց, անհրաժեշտ սարքավորումներ և այլն:
Բացի այդ, համամիտ ենք «Գազպրոմ Արմենիա» ՓԲԸ-ի կողմից ներկայացված դիտարկման հետ. անհրաժեշտ է ցանկում հստակ թվարկել գույքն անհրաժեշտ տվյալներով (գազատարի երկարություն, տրամագիծ, պատի հաստություն, սարքավորումների տիպ, քանակ և այլն):

3.	Հիմնավորման մեջ. 
1)	բացակայում է լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին տեղեկատվությունը: 
2)	ֆինանսական տվյալների առնչությամբ լրամշակման կարիք կա՝ հաշվի առնելով այն հանգամանքը, որ 10.76 մլն դրամ արժողությամբ Գազամատակարարման համակարգի 1-ին և 2-րդ փուլերի ընթացքում կառուցված հանգույցների միացումն ու անհրաժեշտ փականների տեղադրումն իրականացվել է ՀՀ Սյունիքի մարզպետարանի պատվերով և ՀՀ Սյունիքի մարզի զարգացման և ներդրման հիմնադրամի ֆինանսավորմամբ, այլ ոչ թե ՀՀ պետական բյուջեից հատկացված միջոցների հաշվին: 
3)	«Կապը ռազմավարական փաստաթղթերի հետ» կետում նշվել է, որ Նախագծի ընդունումը բխում է ՀՀ կառավարության ծրագրի 2-րդ գլխի պահանջներից, այնուհետև Ֆինանսների նախարարության դիտարկմանը համաձայն լրացվել, որ բխում է վերոգրյալ գլխի էությունից՝ այն իմաստով, որ օրինակ՝ «Գործարար և ներդրումային միջավայրի բարելավում» բաժնի 2-րդ մասի համաձայն՝ ջանքեր են գործադրվելու, և միջոցառումներ են իրականացվելու ներքին ներդրումները խրախուսելու և գործող տնտեսավարողների արտադրական հնարավորություններն ընդլայնելու համար, իսկ 2.4 բաժնի 1-ին մասի համաձայն՝ Գյուղատնտեսության ոլորտում Կառավարության կողմից իրականացվող քաղաքականությունն ուղղված է լինելու նաև գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը, ինչին կնպաստի ներկայացված որոշման նախագծում նշված գազամատակարարման համակարգի գործարկումը: Կարծում ենք, որ վերոգրյալն անմիջական կապ չունի Նախագծի հետ:
	





Ընդունվել է:

Որոշման նախագծի 1-ին կետում նշվել է «հավելվածում նշված օբյեկտների կառուցման արդյունքում ստեղծված գազամատակարարման համակարգը (այսուհետ՝ գույք)»:

Նշված տեղեկությունները կցվել են որոշման նախագծի փաթեթին տեղեկանքի ձևով՝ որոշումը չծանրաբեռնելու համար, սակայն դրանք մանրամասնորեն կկցվեն հանձնման-ընդունման ակտին:


[bookmark: _GoBack]Ընդունվել է:


Ընդունվել է: 






Հիմնավորման մեջ նշվել է, որ ՀՀ կառավարության որոշման նախագիծը ռազմավարական փաստաթղթերի հետ կապ չունի։



